
GOUVÈNÈ CUOMO SIYEN DEKRÈ EGZEKITIF POU KREYE KOMISYON 

MEMORYAL LGBT POU MONIMAN K AP BAY LONÈ POU BATAY POU DWA 
EGALEGO AK TOUT MOUN KI VIKTIM NAN LAHÈN, ENTOLERANS AK VYOLANS 

 
Klike La a pou Wè Dekrè Egzekitif la 

 
Gouvènè a Chwazi Legendary Stonewall Inn tou kòm Nouvo Sit Istorik Eta New 

York 
 

Leta Devwale “Kanpay Pòt Louvri” New York pou Ankouraje Akolad pou Divèsite; 
Anons pou Kouri nan New York, North Carolina, Mississippi ak Texas  

Jodi a, Gouvènè Andrew M. Cuomo te siyen Dekrè Egzekitif Nimewo 158 pou lanse yon 
nouvo Komisyon Memoryal LGBT pou bay rekòmandasyon sou kreyasyon yon nouvo 
moniman nan Vil New York pou bay lonè pou kominote LGBT, pou moun ki te mouri 
nan Orlando epitou pou tout viktim nan lahèn, entolerans ak vyolans.  
 
Pandan anons lan, Gouvènè a te chwazi Stonewall Inn lejandè tou, bèso mouvman dwa 
LGBT modèn, yon nouvo sit istorik Eta New York. Ba ak tavèn ekstrawòdinè Greenwich 
Village, ak latwoublay ki te pase la nan fen ane 1960 yo, te fasilite yon mouvman 
nasyonal ki te pèmèt egalite nan maryaj pita nan New York, premye aksyon egzekitif 
nan nasyon an pou pwoteje moun transjan yo, ak règleman pou entèdi terapi 
konvèsyon. Gouvènè a te fè anons yo nan Sant Kominotè LGBT anvan 46yèm Parad 
Fyète Anyèl nan Vil New York. 
 
Gouvènè a te devwale tou “Kanpay Pòt Louvri,” yon nouvo efò pwomosyon ki endike 
wòl New York pou anpil tan kòm yon eta prensipal nan batay pou dwa, libète ak jistis 
sosyal pou LGBT. Kanpay la, ki gen ladan twa reklam dijital ak reklam pou bay nan 
medya yo, pral kòmanse difize Dimanch sa a epi l ap kouri nan New York, North 
Carolina, Mississippi ak Texas pandan tout sezon lete a.  
 
Gouvènè Cuomo di konsa, “Li pi enpòtan pase anvan pou nou kanpe pou kominote 
LGBT epi pou asire nou trete tout moun avèk diyite, san paspouki ak respè. Apre trajedi 
Orlando a, mwen mete yon komisyon anplas pou kreye yon moniman pou bay lonè pou 
batay pou dwa egalego ak tout viktim lahèn, entolerans ak vyolans. New York ap 
kontinye rete fanal pou lajistis epi nou p ap janm sispann angajman nou pou kominote 
LGBT epi pou kreye yon sosyete ki pi jis ak louvri pou tout moun.” 
 
Apre koutzam trajik ki te fèt nan Orlando, Florida nan dat 12 jwen, Gouvènè a te pibliye 

Dekrè Egzekitif Nimewo 158, pou mete Komisyon Memoryal LGBT anplas. Pandan 
moun New York ak Ameriken yo kontinye ap kriye pou pèt sa a, Komisyon an pral 
travay pou konsevwa ak bati yon nouvo memoryal pou bay lonè pou kominote LGBT ak 
viktim koutzam yo nan Orlando. Leta idantifye de kote posib pou memoryal la, ansanm 
avèk Battery Park City, ki domine Estati Libète, oswa Chelsea Piers ki sou pwent lwès 
Greenwich Village. 
 
Komisyon Memoryal la pral kòmanse travay li imedyatman epi y ap bay rekòmandasyon 
pou Gouvènè a konsènan sit la, modèl la ak enstalasyon memoryal la anvan 31 
desanm 2016. Komisyon an ap gen dis manm ladan. Se Gouvènè k ap lonmen manm 
yo, epi Konseye pou Gouvènè a, Alphonso David, ap sipèvize ak kowòdone komisyon 
an. Men kèk nan manm Komisyon Memoryal LGBT:  

• Scott P. Campbell, Direktè Egzekitif Elton John Aids Foundation;  
• Rose Harvey, Manm Komisyon Biwo Pak, Lwazi ak Konsèvasyon Istorik Eta 
New York (NYS Office of Parks, Recreation and Historic Preservation);  

• Cristina Herrera, Fondatè ak Direktè Jeneral Translatina Network;  
• Thomas Krever, Direktè Jeneral Hetrick-Martin Institute;  
• Kelsey Louie, Direktè Egzekitif Gay Men’s Health Crisis;  
• Eunic Ortiz, Prezidan Stonewall Democrats;  
• Christine Quinn, Direktè Jeneral Women and Need ak defans egalite nan 
maryaj; 

• Melissa Sklarz, yon aktivis selèb pou dwa transjan y;  
• Beverly Tillery, Direktè Egzekitif NYC Anti-Violence Project; epi 
• Glennda Testone, Direktè Egzekitif New York LGBT Community Center.  

Stonewall Inn ki nan Greenwich Village ap sèvi kòm yon senbòl entènasyonal dwa 
LGBT ak batay pou egalite. Nan ane 1969, apre asèlman regilye ak menas Depatman 
Lapolis Vil New York t ap fè san rete, kominote LGBT te fè yon revòlt epi yo te batay 
kont anpil deseni entolerans ak opresyon vil la te sanksyone. Pou rekonèt siyifikasyon 
istorik Stonewall, Gouvènè a te pibliye yon sitasyon ki te mande Biwo Pak, Lwazi ak 
Konsèvasyon Istorik Eta New York pou yo chwazi ba a ak tavèn nan kòm yon sit istorik 
eta a. Manm Komisyon Biwo Pak, Lwazi ak Konsèvasyon Istorik pral sipèvize pwosesis 
la.  
 
Anons lan vini apre dènye deklarasyon Prezidan Obama sou premye moniman 
nasyonal dwa LGBT nan Christopher Park, ki chita dirèkteman akote Stonewall Inn nan 
Greenwich Village. Nan mwa avril 2015, Gouvènè a te siyen lejislasyon 
(S.6891/A.9454), ki te fè chwa sa a posib lè li te pèmèt Minisipalite Vil New York 
transfere Christopher Park ba gouvènman Etazini.  
 
“Kanpay Pòt Louvri” prezante egzekitif prensipal konpayi Fortune 500 ki gen biwo 
santral yo nan Eta New York epi ki montre kijan kominote biznis New York ranfòse avèk 
divèsite li. Kèk nan dirijan yo prezante yo se: Ajaypal Singh Banga, Prezidan ak Direktè 
Jeneral, MasterCard; Martin Chavez, Direktè Sistèm Enfòmasyon, Goldman Sachs epi; 
Indra Nooyi, Prezidan ak Direktè Jeneral, Pepsico. Kanpay la, ki gen ladan twa reklam 
dijital ak reklam pou bay nan medya yo, pral kòmanse difize Dimanch sa a epi l ap kouri 



Haitian Creole 

nan New York, North Carolina, Mississippi ak Texas pandan tout sezon lete a. Pou wè 
anons yo, tanpri klike la a, la a, ak la a. 
 
Gouvènè a te lanse 46yèm Parad anyèl Fyète a nan Sant Kominote LGBT anvan li te 
mache nan Fifth Avenue avèk plis pase 600 moun New York ak Ameriken LGBT. Nan 
parad la, Gouvènè a te genyen avèk li Glennda Testone, Direktè Egzekitif LGBT Center 
New York; Terry DeCarlo, Direktè Egzekitif Central Florida LGBT Center; Shannon 
Watts, Fondatè Moms Demand Action; Raffi Freedman-Gurspan Direktè Asosye Public 
Engagement at the White house; Jacqui Kilmer, Direktè Jeneral Harlem United; Thomas 
Krever, Direktè Egzekitif HMI; George Gresham, Prezidan 1199 SEIU; Stuart 
Appelbaum, Prezidan RWDSU; Randi Weingarten, Prezidan American Federation of 
Teachers; Michael Mulgrew, Prezidan United Federation of Teachers; Alphonso David, 
Konseye pou Gouvènè a; Roberta Reardon, Manm Komisyon Depatman Travay Eta 
New York; Sam Roberts, Manm Komisyon Biwo Èd Pwovizwa pou Moun Andikape Eta 
New York (NYS Office of Temporary Disability Assistance); Manm Komisyon Adjwen 
Andy Beers Biwo Pak, Lwazi ak Konsèvasyon Istorik (Office of Parks, Recreation and 
Historic Preservation Executive); ak Audrey Zibelman, Prezidan Depatman Sèvis Piblik 
Eta New York (NYS Department of Public Service).  
 
Terry DeCarlo, Direktè Egzekitif Central Florida LGBT Center di konsa, “Anpil ak 
yon pakèt lanmou ak sipò ki soti nan sèlman nan kominote LGBT New York, men nan 
tout Eta New York apre evènman trajik ki te pase depi de semèn nan te bay bon jan 
enspirasyon. Menmsi kèk moun pami nou nan Florida Santral toujou nan pwosesis 
gerizon, lanmou, jantiyès ak sipò nou tout te voye, ban nou fòs chak grenn jou. Jan 
listwa montre sa, Eta New York gen tan epi ankò nou montre nasyon an fason annavan 
sou ekite, jistis ak egalite pou kominote LGBT, epi jodi a, Gouvènè Cuomo ap kontinye 
eritaj sa a. Lè Gouvènè a mete Komisyon Memoryal LGBT anplas epi lè li chwazi 
Stonewall kòm yon sit istorik eta a, Gouvènè a ap kontinye pran devan nan batay pou 
ekite, egalite ak jistis sosyal pou tout moun.”  
 
Scott P. Campbell, Direktè Egzekitif Elton John AIDS Foundation di konsa, “Antan 
moun New York, nou gen privilèj pou nou antoure avèk moun ki selèb -- nan tout gwoup 
etnik, kwayans ak orijin. New York ap miltipliye akseptasyon, konpreyansyon ak 
konpasyon. Pou viv ak travay isit la pou adopte divèsite ki fè eta nou an kontrèman ak 
nenpòt lòt kote nan lemonn. Mwen bat bravo pou Gouvènè Cuomo poutèt li se yon 
chanpyon nan egalite, epi mwen koube mwen byen ba devan opòtinite pou bay lonè 
pou lavi presye ki te pèdi nan Orlando nan Komisyon Memoryal la. Mwen espere travay 
ansanm pou konfime lanmou detèmine New York pou tout moun, epi mwen kontinye ap 
mache devan pou dwa egalego ak jistis egalego.”  
 
Christine Quinn, Direktè Jeneral WIN, di konsa, “Nan Pulse nou te pèdi 49 frè ak sè 
nou yo, memoryal sa a ap kanpe kòm yon apèl jeneral pou tout vyolans ak lahèn ki te 
touye yo epi ki te frape ak touye anpil lòt moun dwe sispann. Si nou bliye, lanmò ak 
vyolans p ap janm fini. Mwen di Gouvènè Cuomo mèsi poutèt li asire nou p ap bliye epi 
poutèt l ap vanse nou nan yon kote ki gen sekirite pou tout LGBT.”  

Cristina Herrera, Direktè Jeneral ak Fondatè Translatina Network, di konsa, “New 
York te toujou pran devan pou jistis sosyal -- depi nan Seneca pou rive nan Stonewall -- 
nou rete yon bèso solid pou pwogrè ak egalite. Se te ewoyis moun nòmal ki te defann 
sitiyasyon an epi ki te batay pou dwa tout moun New York ki te fè eta sa a vin yon kote 
ki gen fòs ak konpasyon. Depi nan entèdiksyon terapi konvèsyon pou rive nan 
ranfòsman swen sante pou kominote transjan an, Gouvènè a te konfime sipòte eritaj sa 
a epi li te batay pou asire pwoteksyon egalego pou tout moun New York. Li te montre 
nasyon an kisa sa vle di pou dirije avèk konviksyon ak kouraj, epi mwen fyè pou fè yon 
sèl avèk li nan batay kòm yon manm Komisyon Memoryal LGBT.”  
 
Melissa Sklarz, aktivis LGBT, di konsa, “Mwen gen lonè pou yo chwazi mwen pou 
Komisyon Memoryal LGBT. Anons sa a se poutan yon lòt egzanp sipò ak defans 
Gouvènè Cuomo san kondisyon pou dwa LGBT nan nivo nasyonal. Apre trajedi ki te 
pase nan Orlando, li enpòtan pou tout kominote yo fè yon sèl pou batay pou egalite. 
Nouvo Memoryal LGBT ki nan Greenwich Village pral onore ak selebre moun nou te 
pèdi nan lahèn ak entolerans.”  
 
Eunic Ortiz, Prezidan Stonewall Democrats, di konsa, “Evènman trajik ki te pase 
nan Orlando se yon lòt rapèl tèt-chaje ki endike kominote LGBTQ toujou ap viktim lahèn 
avèk tristès. Menmsi nou te fè anpil batay pou egalite nan dènye kèk ane yo, nou toujou 
gen yon wout long devan nou. Nan New York, n ap viv avèk fyète nan yon eta kote 
dirijan nou yo gen tan ak tan ankò pou batay pou kominote nou an. Depi nan 
reyalizasyon egalite nan maryaj, pou rive nan aplikasyon dwa ak pwoteksyon premye 
fwa nan nasyon an pou moun New York transjan yo pou fè li pi difisil pou jwenn aksè 
nan terapi konvèsyon, Gouvènè Cuomo te toujou batay pou devlope prensip divèsite 
fondamantal eta sa, enklizivite ak respè. Jodi a, avèk lansman Komisyon Memoryal 
LGBT, n ap fè yon lòt etap nan batay nou pou egalite ak respè.”  
 
Glennda Testone, Direktè Egzekitif Sant Kominote LGBT New York, di konsa, “Sa 
a se yon gwo jou pou kominote LGBT, epi avèk lansman Komisyon Memoryal LGBT, 
Gouvènè a yon fwa ankò pwouve angajman li pou abòde inegalite ak enjistis. Komisyon 
Memoryal LGBT ap travay pou montre respè li pou viktim vyolans ak opresyon nan 
nasyon an, epi mwen fyè paske yo chwazi mwen pou sèvi ak ede fè moniman istorik sa 
a vin yon reyalite. Mwen bat bravo pou Gouvènè Cuomo pou kalite dirijan li nan batay 
pou kominote LGBT – depi nan egalite nan maryaj pou rive nan aksyon egzekitif pou 
entèdi diskriminasyon kont moun transjan yo – li se yon vrè zanmi ak chanpyon, epi 
mwen espere kontinye travay ansanm avèk li pou jwenn bon pwogrè nou te fè a.”  
 
Kelsey Louie, Direktè Jeneral GMHC di konsa, “Apre evènman Orlando a, lemonn te 
wè reyalite difisil anpil moun LGBT toujou ap viv jodi a, epi mwen gen lonè pou mwen 
patisipe nan pwojè istorik ki pral finalman rekonèt tout moun nou te pèdi nan vyolans 
lan. Li fasil pou bliye manm kominote nou an toulejou, sitou moun nwa frè ak sè 
transjan nou yo, ap viv nan yon laperèz pèmanan pou yo pèdi lavi yo. Nou pral travay 
ansanm pou asire kominote nou pwoteje non sèlman nan Fyète a men toulejou.”  
 
Thomas Krever, Direktè Jeneral Hetrick-Martin Institute, di konsa, “Depi ane 1969, 

New York se te premye eta nan batay pou egalite. Depi nan reyalizasyon egalite nan 
maryaj, entèdiksyon terapi konvèsyon pou rive nan pwoteksyon dwa transjan yo, 
Gouvènè Cuomo se yon vrè chanpyon ak zanmi pou kominote LGBT. Nouvo Memoryal 
LGBT ak chwa Stonewall kòm yon moniman nasyonal pral pran avantaj sou pwogrè sa 
a epi l ap montre nasyon an yon fwa ankò pa gen kote pou lahèn nan New York. Sa a 
se yon mesaj puisan Gouvènè a voye – sitou pou jèn LGBTQ yo – ki kapab wè avèk 
zye yo kijan yo renmen yo epi kijan yo gen yon kote legal nan kominote nou ak vil nou 
an. Ansanm, nou fè yon sèl nan lanmou kont entolerans.” 
 
Beverly Tillery, Direktè Egzekitif NYC Anti-Violence Project, di konsa, “Gouvènè 
Cuomo kontinye pran devan pou asire dwa egalego ak jistis pou tout moun. Depi nan 
adopte egalite nan maryaj pou pwoteksyon pou moun transjan yo premye fwa nan 
nasyon an pou rive nan entèdiksyon terapi konvèsyon, Gouvènè a pa sèlman yon alye 
ak defansè, men tou yo dirijan ki reyalize vrè chanjman pou kominote LGBTQ. Mwen 
gen lonè poutèt yo lonmen mwen pou sèvi nan Komisyon Memoryal LGBT, epi mwen 
espere travay ansanm pou onore ak selebre moun nou pèdi yo, epi nou kanpe dwat 
kont lahèn, ak vyolans sou tout fòm.”  
 
Rose Harvey, Manm Komisyon Biwo Pak, Lwazi ak Konsèvasyon Istorik Eta New 
York, di konsa, “Mwen bat bravo pou Gouvènè Cuomo pou rekonesans enpòtan li pou 
eritaj kominote LGBT, epi poutèt li pran avantaj nan eritaj Eta New York pou akeyi tout 
moun ‘ki gen vle viv lib.” 
 
Roberta Reardon, Manm Komisyon Depatman Travay Eta New York, di konsa, 
“Pandan n ap geri nan chòk ak pèt ki te fèt nan masak Orlando, mwen gen plis fyète 
pase anvan pou viv ak travay nan yon eta ki kontinye alatèt nasyon an nan batay pou 
dwa LGBT epi k ap vin kay pou premye moniman nasyonal pou pwogrè mouvman 
LGBT. Gouvènè Cuomo se yon defansè san fatig pou kominote LGBT epi mwen kontan 
anpil pou patisipe nan yon administrasyon k ap batay chak jou pou mete yon pwen final 
nan lahèn ak entolerans, epi pou asire inite ak divèsite.” 
 
Prezidan, Direktè Jeneral ak Manm Komisyon Empire State Development, Howard 
Zemsky, di konsa, “Kòm yon biznismann ki gen plis pase twa deseni eksperyans, 
mwen te wè toudabò kijan divèsite ak akseptasyon enpòtan pou fè yon konpayi 
fonksyone avèk siksè, epi mwen fyè pou ankouraje kanpay “Pòt Louvri” Gouvènè 
Cuomo. Dirijan biznis entèlijan yo rekonèt divèsite ankouraje ak amelyore pwodiksyon 
nan espas travay, pandan yo atire bon jan talan nan yon anviwònman akseptasyon.” 
 
Samuel D. Roberts, Manm Komisyon OTDA, di konsa, “Mwen fyè pou mache akote 
Gouvènè Cuomo nan Parad Fyète jodi a pou anpil rezon, men sitou pou angajman li te 
pran lontan pou divèsite ak dwa egalego pou tou moun New York. Eta nou se yon 
premye eta nasyonal sou plan istorik nan akeyi moun tout orijin, epi mwen gen 
rekonesans poutèt kontinyasyon tradisyon sa a se yon priyorite pou Gouvènè a.” 
 
Audrey Zibelman, prezidan Komisyon Sèvis Piblik, di konsa, “Anba kalite dirijan 
Gouvènè Cuomo, New York se premye eta nan nasyon an nan egalite ak pwoteksyon 

dwa LGBT nan gwo Eta a, ki amelyore tout lavi nou anpil.” 
 
Stuart Applebaum, Prezidan RWDSU, di konsa, “Depi nan entèdiksyon terapi 
konvèsyon pou rive nan egalite nan maryaj, New York te se yon bèso opòtinite pou 
kominote LGBT depi lontan. Jodi a New York ap mache pou kontinye pwogrè sa a epi 
pou sipòte eritaj nou kòm yon premye eta nan nasyon an nan batay pou egalite LGBT. 
Nou fyè pou kanpe avèk Gouvènè Cuomo nan batay pou kreye yon sosyete ki pi 
egalego ak jis pou tout moun.” 
 
George Gresham, Prezidan 1199 SEIU Healthcare Workers, di konsa, “Pandan anpil 
ane, Gouvènè Cuomo te pran devan nan vin yon chanpyon pou dwa LGBT, epi 
pwogram sa yo li lanse jodi a se prèv angajman li pou ekite ak egalite pou tout moun. 
Depi nan adopsyon egalite nan maryaj pou pase nan pwoteksyon pou moun transjan yo 
premye fwa nan nasyon an pou rive nan entèdiksyon terapi konvèsyon, Gouvènè a te 
pran devan nan batay pou dwa egalego. Mwen bat bravo pou Gouvènè Cuomo pou 
kalite dirijan li ak vizyon li, epi mwen espere kontinye travay ansanm avèk li pou asire 
tout moun jwenn ekite ak egalite.” 
 
Randi Weingarten, Prezidan American Federation of Teachers, di konsa, “New 
York se te bèso mouvman dwa LGBT modèn epi aktivis ak pwogrè sa a ap kontinye jodi 
a. Depi nan adopsyon egalite nan maryaj pou pase nan pwoteksyon premye nan 
nasyon an pou moun transjan yo pou rive nan terapi konvèsyon, okenn eta pa t devwe 
konsa nan avansman dwa egalego ak jistis egalego pou tout moun pase New York. 
Mwen bat bravo pou travay Gouvènè Cuomo ak lòt moun New York fè pou trase 
chemen egalite epi pou kraze baryè divizyon ak lahèn epi pou pwojè ki lanse jodi a k ap 
bay souvni ak selebrasyon pou lavi ki pèdi akòz entolerans, diskriminasyon ak vyolans.” 
 
Michael Mulgrew, Prezidan United Federation of Teachers, di konsa, “Moun New 
York pa t janm nan laperèz, lahèn ak defèt. N ap mache jodi a pou sonje moun nou pèdi 
yo epi pou montre lemonn, si genyen, nou pi fò, pi ini ak pi detèmine pase anvan. Nou 
fyè pou mache avèk Gouvènè Cuomo ak tout moun k ap patisipe nan Parad Fyète jodi 
a.”  
 
Shannon Watts, Fondatè Moms Demand Action, di konsa, “Depi nan batay pou 
egalite nan maryaj ak reyalizasyon egalite nan maryaj pou rive nan pwoteksyon 
kominote transjan, Gouvènè Cuomo se yon chanpyon pou kominote LGBT. Sa ki pi 
enpòtan, li kanpe kont vyolans ak diskriminasyon sou tout fòm -- epi li konprann toutbon 
danje vyolans avèk zam reprezante pou kominote LGBT. Mwen fyè pou mache avèk 
yon gouvènè ki se yon chanpyon pou egalite ak prevansyon vyolans avèk zam, ki pase 
men-nan-men.”  
 
Direktè Jeneral ak Prezidan MasterCard, Ajaypal Singh Banga, di konsa, “Divèsite 
New York se pwen fò New York.” 
 
Direktè Sistèm Enfòmasyon, Goldman Sachs Martin Chavez, di konsa, “Se sa ki fè li 
gwo kote a. Se rezon sa a ki fè mwen isit la; se rezon sa a ki fè mwen pa ta lòt kote.” 

Prezidan, Direktè Jeneral PepsiCo Indra Nooyi di konsa, “New York pa sèlman fè 
nou santi nou lakay ou, men tou li fè tout moun santi yo lakay yo.” 
 
Pandan tout tan Gouvènè Cuomo pase nan fonksyon, li te yon dirijan nasyonal nan vin 
yon chanpyon pou dwa LGBT. Nan ane 2011, New York te adopte Lwa Istorik 
konsènan Egalite nan Maryaj, epi li te voye yon mesaj ba nasyon an ki endike se te 
moman pou mete yon pwen final nan pi gwo inegalite sosyete a. Nan ane 2015, 
Gouvènè Cuomo te aplike règleman ki konfime tout moun transjan yo pwoteje anba 
Lwa Leta sou Dwa Moun, epi tout patwon piblik ak prive, founisè sèvis lojman, biznis yo, 
kreyansye yo ak lòt moun yo ta dwe konnen diskriminasyon kont moun transjan yo 
ilegal epi nou p ap tolere sa nan Eta New York.  
 
Answit, Gouvènè Cuomo te pran angajman pou fè New York vin premye eta nan 
nasyon an pou mete yon pwen final nan epidemi VIH/SIDA, entèdi pratik dezagreyab 
terapi konvèsyon, epi ranfòse swen sante ak asirans sante r Sèlman nan semèn sa a, 
Gouvènè a te anonse tout moun ki gen VIH nan Vil New York pral kalifye kounye a pou 
lojman, sèvis transpò, ak sipò nitrisyon nan yon gwo ogmantasyon Èd Abri Annijans. Sa 
make dènye nan yon seri aksyon leta te fè pou pwoteje tout moun New York kont 
diskriminasyon, pou pran avantaj sou adopsyon istorik Lwa kont Krim Lahèn ki te fè 
diskriminasyon dapre oryantasyon seksyèl vin ilegal nan ane 2000. 

